Мәжіліс депутаты С.Абдрахманов алматылықтармен кездесті.

2022 жылғы 1 маусым                                                         Алматы қаласы

Бүгін Мәжіліс депутаты, Мәжілістегі депутаттық топ жетекшісі  С.Абдрахманов Ұлттық кітапхана қызметкерлерімен кездесті. 
Кездесуге Ұлттық кітапхананың ұжымы, шығармашылық зиялы қауым және БАҚ өкілдері қатысты.
[bookmark: _GoBack]Жиында депутат конституциялық реформаның мәні мен бағыттарын баяндап берді. Кездесу модераторы – ҚР Ұлттық кітапханасының ғылыми хатшысы, Халықаралық «Алаш» әдеби сыйлығының лауреаты Б.Жүнісбеков аталған шара алдағы референдумға орай ұйымдастырылғанын айтты. Қазіргі кезде ҚР Парламенті Мәжілісі депутаттары ел өңірлерінде жұртшылықпен кездесулер өткізуде. Кездесулерде конституциялық реформа мәселелерін, оның қазақстандықтардың өмірі үшін маңызы, ел Ата Заңына енгізілетін түзетулер және алдағы жалпыұлттық референдум туралы баяндап, түсіндіру жүргізуде. 
Үстіміздегі жылдың 16 мамырында Президент қоғамның сұранысына негізделген және сарапшылардың пікірі мен ұсыныстары ескерілген саяси реформалар бағдарламасын ұсынғаны баршамызға мәлім. 22 сәуірде жұмыс тобы (белгілі ғалымдар, заңгерлер, құқықтанушылар) саяси реформаларды іске асыруға қажетті Конститцияға өзгерістер мен толықтырулардың жобасын әзірледі. 29 сәуірде Президент конституциялық реформаны бүкілхалықтық референдум арқылы қабылдау туралы шешім шығарды. Жаңа Қазақстанды бәріміз БІРГЕ құрамыз, делінді.
	«Қазіргі Конституцияның 99 бабының 33 бабына түзетулер енеді. Бұл Ата Заңымыздың 3/1 бөлігі өзгереді деген сөз. Конституцияға енгізілетін түзетулерде біз нақты нормалардың мазмұнын ғана емес, сонымен қатар олардың мәнін, еліміздің, өскелең ұрпақтың болашағы үшін, Қазақстанның қоғамдық-саяси, экономикалық, әлеуметтік жаңғыруында атқаратын рөлін қарауымыз керек. Ел болашағы әрбір қазақстандықтың ой-санасына, нақты оң ісіне байланысты» - деді кездесуге жиналған Ұлттық кітапхана қызметкерлері алдында сөз сөйлеген С.Абдрахманов. Депутат елді дамыту мен қоғамды демократияландырудың маңыздылығы, мемлекеттің Негізгі заңы – Конституцияға енгізілетін өзгерістер мен толықтырулардың республиканың саяси жүйесін, халық билігін нығайтатуға ықпал ететіні жөнінде жан-жақты әңгімелеп, қойылған сауалдарға жауап берді. Іс-шара ұйымдастырушыларының айтуынша, қоғам қайраткері азаматтың әрбір тұжырымы ел өмірінен алынған нақты деректермен дәйектеп отырды.
Жиында Конституциялық реформа – қоғамның сұранысы мен ұсынысына негізделген Президенттің саяси реформалар бағдарламасын жүзеге асыру ісі, сондықтан референдумге қолдау көрсетіп, мемлекетте өткізіліп жатқан шараларға белсенді қатысу қажеттігі айтылды.
Ұлттық кітапхана қызметкерлері Б. Жүнісбеков, А. Рахимова, А.Юсупова  және басқалар сұрақтар қойды. Кездесуге қатысушылар өзара пікір алмасып, референдумда әрбір азаматтың дауыс беруінің маңызы туралы ой бөлісті.
	С.Абдрахманов «Алматы ТВ» арнасына сұхбат беріп, референдум Президент бастамаларын жүзеге асыруға жол ашатынын айтты. Әділдік пен жарқын өзгерістер үшін халық та қарап қалмай, референдумға қатысатынына сенім білдірді.   

